
GOUVÈNÈ CUOMO ANONSE RANFÓSMAN PREPARASYON SEKIRITE POU VIZIT 
PAP FRANCIS NAN  NEW YORK 

 

Gouvènè a pral aktive toulède Sant Opersyon Ijans nan Albany ak Sant 

Operasyon Rejyonal nan NYC nan jedi 24 septanm jiska samdi 26 septanm  

 

 

Gouvènè Andrew M. Cuomo jodia te devwale yon kantite ranfòsman sou sekirite ki pral 

fèt pou sipòte vizit Pap  Francis nan New York, kowenside avèk reyinyon Asanble 

Jeneral Nasyonzini.  Gouvènè a ap aktive Sant Operasyon Ijans nan Albany ak Sant 

Operasyon Rejyonal nan Vil New York apati 8:00 am nan jedi 24 septanm, e lokasyon 

sa yo ap gen anplwaye Divizyon Sekirite Enteryè ak Sèvis Ijans ansanm avèk ajans 

enpòtan repons ak planifikasyon eta.  Sant Operasyon Ijans lan ap kenbe 

sansibilizasyon sou sitiyasyon an ak apèsi stratejik evènman an epi bay planifikasyon 

ak sipò lojistik jan sa nesesè.  

 

Vizit “Pap Francis la se yon moman enteresan enkwayab pou plizyè milyon moun ki 

planifye pou vizite vil New York pou make okazyon an,” Gouvènè Cuomo te deklare. 
“Nap pran tout prekosyon pou kenbe tout moun ansekirite pandan vizit sentete a, e 

mwen vle remèsye patnè lokal ak federal nou yo paske yo te ede nou prepare evènman 

inik sa.  Mwen ankouraje Nouyòkè ansanm avèk vizitè yo pou rete vijilan epi ede nou 

kreye yon eksperyans agreyab pou tout moun.” 

 

Ajans yo avèk anplwaye kap rejwenn Divizyon Sekirite Enteryè ak Sèvis Ijans (DHSES) 

nan Sant Operasyon Ijans lan ap gen ladan Biwo Jesyon Ijan, Lapolis Eta, Militè ak Afè 

Naval, Biwo Prevansyon ak Kontwòl Dife, Biwo Entèwoperab ak Kominikasyon Ijans, 

Depatman Transpòtasyon, Thruway Authority, Depatman Sèvis Piblik, Depatman 

Sante, ak Kwawouj Ameriken.   

Apre yon vizit nan Washington, D.C., Pap Francis ap rive nan Eta New York pou 

premye vizit istorik nan jedi 24 septanm.  Pap la ap gen yon pwogramasyon konplè 

aktivite, enkli lapriyè aswè (reyinyon) nan Katedral St. Patrick nan dat 24 septanm.  Nan 

vandredi 25 septanm, Pap la ap pran lapawòl nan Asanble Jeneral Nasyonzini nan 

maten, apresa li pral vizite Lekòk Lady Queen of Angels  nou an nan Lès Harlem, e lap 

fini avèk yon mès nan Madison Square Garden nan apremidi.  Li pral deplase pou 

Philadelphia nan samdi maten.    

 

Pou sipòte aktivasyon sa a, pèsonèl ak ekipman plizyè ajans Eta pral stasyone nan 

rezèv stratejik DHSES ki lokalize nan Bloomingburg (Kone Orange), John F. Kennedy 

International Airport (Queens), ak Brentwood (Konte Suffolk). Yon ekip sipò Gad 

Nasyonal Sivil ak Trelè Sipò Swen Mass DHSES ap stasyone nan estasyon an nan 

Manhattan ak trelè Depatman Transpòtsyon  “low-boy” ki kapab mobilize rapidman epi 

distribye rezèv materyèl rapidman sizoka ta gen yon aksidan, yo òganize alavans nan 

rezèv sa yo.  Anplis, pèsonèl ki soti nan Biwo Jesyon Ijans Eta New York ap bay 

anplwaye nan  sant operasyon enpòtan yo pandan vizit Pap la, enkli Sant 

Kowòdinasyon Milti-Ajans Federal ak Sant Enfòmasyon Konjwen, Sant enfòmasyon 

Konjwen NYPD, e nan Vandredi, Sant Operasyon Port Authority of NY/NJ.  

 

Pèsonèl kòmandman DHSES te kolabore avèk United States Secret Service, Biwo 

Federal Envestigasyon, Ajans Jesyon Ijans Federal, Divizyon Sekirite Enteryè, 

Depatman Lapolis New York ansanm avèk lòt ajans yo e li pral deplwaye nan sant 

operasyon enpòtan yo toupatou nan Vil New York. Yo pral sèvi nan pran desizyon ak 

kondwi kominikasyon nan EOC Eta New York, ansanm avèk pwen kontak pou nenpòt 

demann pou asistans Eta.    

 

“Yon evènman san parèy konsa tankou onè pou akeyi vizit Pap Francis ansanm avèk 

yon reyinyon Asanble Jeneral Nasyonzini se yon gwo defi e li pran plizyè mwa 

preparasyon ak kolaborasyon nan nivo lokal, eta, ak federal,” te deklare Komisyonè 
DHSES John Melville. “Mwen rekonesan a patnè nou yo nan tout nivo nan gouvènman 
ki te travay san pran souf pou asire ke vizitè yo kap vwayaje nan New York pou 

evènman istorik sa pral gen yon eksperyans memorab ak pozitif.” 

 

Depatman Sekirite Enteryè Etazini te chwazi vizit 2015 Pap la nan New York, N.Y. kòm 

yon Aktiivte Sekirite Spesyal Nasyonal e li te mete sou pye mezi sekirite ak pwoteksyon 

pou evènman an.   

 

Gouvènè Cuomo anvansa te anonse sèvis transpò anplis akoz de kantite vwayajè ke yo 

prevwa pandan vizit Pap Francis nan New York nan fen mwa sa a.  Metropolitan 

Transportation Authority ak Port Authority pral ajoute sèvis anplis e yo pral gen 

anplwaye anplis sou plas pou kowenside avèk aktivite pap la.  Aksè pou aktivite Pap la 

limite anpil pou moun ki gen tikè yo, e yo enfòme sila yo ki pa gen tikè pou evite 

lokasyon yo kote Pap la ap vizite.   Moun ki kapab evite vwayaje nan Manhattan nan jou 

sa yo ta dwe fè sa, kòm anpil ri ap fèmen toupre lokasyon sa yo pral lakoz konjesyon 

sikilasyon ak detounman pyeton.  

 

Kliyan yo kap pran tren Vil New York, Tren Metro-North, Tren Long Island oswa tren 

PATH pou aktivite pap la ta dwe achte kat Metro ale retou oswa tikè tren alavans epi 

prevwa anpil moun.   Anvan vizit Pap la, yo ankouraje vwayajè yo pou enskri pou yo 

jwenn mesaj tèks ak imèl alèt pou yo rete enfòme touswit sou chanjman ki genyen nan 

transpò a ak kondisyon sikilasyon yo. MTA alerts disponib nan www.mymtaalerts.com 

ak Port Authority alerts nan www.paalerts.com. 

